
COMUNICATO n. 3242 del 30/10/2026

Defamilietscherlt barn kriang an informatifpriaf pet de zuagea’ beirter ver za gea’ aninn en de
inter netsait ont selber ausvilln de vrogkort

Svonk U’ deZdal van lait van Istat 2026

[Mocheno] De nai edizion van ollgamoa’ zeil van lait ont van haiser bart offet plaim finz
as de 23 van schantonderer 2026 ont der bart innholtn, abia oll jor, a rappresentatif
muster van familie. En 2026 de familie astoalnemmen en de Zell sai’ ungefér an milion
en 2.529 Gamoa’ n en gonze Balschlont (en Trentin ungefer 10 tausnt en 50 Gamoa’ n).
Toalnemmen en de Zell bill song gem an paitrog za kennen sLont ont der Trentin
turch de demogr afischen ont sozialbirtschoft besonderkaitn: de gonzn nochrichtn asde
u’lear, orbet, verkear mittln ont ondra sochen. A benns hot ondra arkivn, de zeil ist der
oa’'zegevurm as gip deleistn datn, ganau ont asderstelln olla delait, en gonze stott ont
en gonze gamoa’. De nochrichtn auganommen sai’ noat ver de ollgamoa’ orgln (Stottn,
Regionen, Provinzn, Gamoa’ n), en de berkn, en de vraischoftn va kategori, en de
innrichtn ont en de orgln, as prauchen de doin datn ver za paroatn en an rechtn vurm
de orbetn ont de projektn; as gem dinstn en delait ont as no schaung en de politik ont
en de sochen za tea’ asn lont.

De familie tscherlt barn kriang an informatifpriaf pet de zuagea beirter ver zagea’ aninn en de internetsait
ont selber ausvilln de vrogkort. Vade 12 van olderhaileng, de Gamoa n barn schicken asn lont de
untersuacher as de barn de vrogn en de familie mochen ont as hom nou neét selber omport gem on-line. Der
untersuacher as de vrogn mocht ver en Istat bart derkennt kemmen van an zeitl pet an letratt ont an stempl
gade Gamoa . Menn bart aa meing kennen vrong an dokument ont u’ riaven de aigene Gamoa’ ver za sai’
gabiss asist an untersuacher. (No de verkearn problemen van koriern van Istat, de informatifpriaver pet de
Zuagea beirter ver en Zeil sai’ noch za kemmen spat en vil haiser). Ver za bissn benn s men sait kemmen
tscherlt miast men riaven der O’ azege numer van Istat 1510 van ma'tafinz en somsta va um 9.00 finz um
21.00, kontrolliarn de pec oder as de App |O. Derbail as kemmen de priaver untertschrim van President van
Istat pet de zuagea beirter, de vrogkort mu’ kemmen gamaocht:

® on-line pet de elektronesche identitet kort oder pet en Spid (tea’ asou: drucken as en ufficial link
https.//raccoltadati.istat.it/questionario/ ; drinngea’ direkt pet de Cie oder der Spid, ausvilln ont
schiken de kort as kimmp aus as men hot s gatu’);

® gea oder riaven der U stellte va de aigene Gamoa'.

De datn as kemmen auklaupt en Zeil kemmen gandommen & ne long bissn va ber asde sai’. Der Istat schutzt
de privacy van lait ont praucht de datn lai ver de statistik no en gasetz. Ver zaraichern der doi bichte
pahalter va statistiker datn ont kennen pesser s Lont bou as ber lem, ist bichte de zommhilf van dllade
familie as sai’ kemmen tschérlt as barn sai’ vourstea ner ver de gonze gamoa’ schoft.

Men denkt as toalnemmen en de Zeil van lait ist ading zamiasn tea’ no en gasétz, ober sist aa a bichtegas
ding zatea . Ver zavrong mearer nochrichtn konn men schaung as de sait:

www.istat.it/it/censimenti/popol azione-e-abitazioni .

| ber setz gamocht van Sprochtirl va de Tolgamoa' schoft Hoa Valzegu' ont Ber sntol

